
Kuih tradisional Melayu

hadapi bahaya pupus— —;

IDAK ramai di
kalangan generasi
muda Melayu yang

tahu cara membuat kuih
tradisional seperti kuih
lompang, bingka ubi, kuih
koci, serabai, ketayap,
wajik sirat, pulut pang-
gang, ketayap, cara ber-
lauk dan banyak lagi.
Mungkin cara pembuata-
nnya yang agak rumit men-
dorong mereka mengambil
jalan mudah untuk beli
sahaja di gerai pasar malam
atau pasar tani dan ini ber-
makna kemahiran membuat
kuih-kuih tradisi ini hanya
dikuasai oleh segelintir
masyarakat kebanyakannya
mereka yang lebih berusia.
Tidak dapat dinafikan
permintaan terhadap kuih
tradisional ini semakin
merosot berbanding kuih
moden dari barat seperti
donut, kek coklat, kek
keju, cream puff, waffle
,brownies dan sebagainya
yang sentiasa menjadi
bahan pencuci mulut di
hotel ternama, namun ini
tidak harus dijadikan alasan
kemahiran membuat kuih
tradisional itu dibiarkan
pupus ditelan zaman.
Usaha perlu dilakukan

oleh pihak berkenaan ter-
masuk cef tempatan yang
berbangsa Melayu untuk
mempromosikan kuih
tradisional ini serta menga-
dakan lebih banyak kelas
masakan kuih tradisional
yang menjadikan golongan
muda sebagai sasaran.
Pembuat wajik sirat
dan dodol, Robiah Abdul
Hamid, 75, mengakui
kuih tradisional yang
diusahakannya secara
kecil-kecilan itu kini tidak
mendapat permintaan yang
tinggi berbanding dahulu
ekoran persaingan kuat
dengan kuih-muih moden.
“la hanya

mendapat
sambutan dari pelanggan
yang merupakan golon-
gan pertengahan umur
serta warga tua di sekitar
kampung halaman saya di
Kampung Ulu Ayer Kuning,
di sini.

“Selain itu, saya mem-
buat wajik sirat dan dodol
ini secara kecil-kecilan
bagi mengisi masa lapang
dan juga atas permintaan
pelanggan yang teringin
merasainya memandangkan
ia susah untuk didapati
di mana-mana gerai atau
kedai makan lagi.

“Permintaan wajik sirat
ini belum cukup popular
dalam kalangan anak muda

WAJIK

kerana mereka tidak biasa
dengan rasa kuih lama dan
menganggapnya terlalu
manis,” katanya kepada
Bernama di sini.

Beliau berkata kebanya-
kan masyarakat khususnya
generasi muda kini lebih
cenderung membeli kuih-
muih moden mengikut
trend selain peniaga juga
semakin kurang untuk
menerima dan menjual
kuih-muih tradisional meski
pun ia masih ada peminat
tersendiri.

Bagi memastikan warisan
turun temurun itu tidak
pupus, Robiah menurunkan
ilmu membuat wajik sirat
dan dodol kepada anak
perempuannya selain turut
berkongsi resepi istimewa
itu bersama cucunya.

Bagi pengemar kuih muih
tradisional, Bosah Abdul
Hamid, 83, dan Rosnah
Abdullah, 51, mereka men-
gakui agak sukar menemui
kuih tradisional kecuali di
bazar Ramadan.

“Saya rindu hendak
menikmati kuih muih
lama...terdapat kuih yang
sudah lama tidak ada dijual
atau dibuat oleh orang
pada masa ini seperti emp-
ing padi dan lepat pulut.
Emping padi merupakan
padi separuh matang yang
ditumbuk dalam lesung
kayu. Selepas itu kita
goreng emping padi itu dan
gaulkan dengan parutan
kelapa,gula dan sedikit

garam,” kata Bosah.

Rosnah berkata kuih
kegemarannya seperti sira
ubi, bingka ubi dan lepat
pisang kini sukar ditemui
di gerai-gerai tepi jalan dan
kebanyakkan yang ada ada-
lah kuih muih moden.

“Kebanyakan gerai men-
jual kuih moden dan orang
muda lebih cenderung
membeli kuih segera di
pasaraya seperti karipap
dan popia segera yang
telah disejuk bekukan. Jadi
dengan adanya kuih segera
itu orang ramai sudah tidak
kisah untuk membuat atau
membeli kuih lagi sekaligus
menyebabkan kuih tradis-
onal semakin dilupakan,”
katanya.

Tinjauan Bernama di
sekitar pekan Gemencheh
juga mendapati tidak ramai
peniaga gerai di tepi jalan

SERABAI

yang menjual kuih muih
tradisional dan ini diakui
peniaga pisang goreng,
Suwaibah Abu, 33, yang
menyifatkan faktor kekan-
gan masa selain selera
masyarakat kini yang lebih
terarah kepada kuih moden
menyebabkan kuih muih
tradisional kurang laku
dalam pasaran.

“Sebagai peniaga, untuk
membuat kuih tradisional
ini ia sedikit rumit dan
memerlukan masa. Jadi
lebih mudah menjual kuih
yang mudah disediakan,”
katanya.

Perkara itu disokong
pelajar sekolah, Najiha Ros-
min, 17, yang memilih kuih
moden yang mempunyai
perisa baharu seperti donut
bomboloni dan pisang
goreng keju untuk minum
petang. — Bernama

